ЖББ Шжін орта мектеп- балабақшасы

Батыс Қазақстан облысы

Тасқала ауданы

Орыс тілі мен әдебиет пәні мұғалімі:Утегалиева Гульмира Кайржановна
«Ұстаз - ұлы тұлға» атты мерекелік кеш
Сахна безендірілген түрлі түсті гүлдер , шарлар. Интерактивті тақтадан ұстаздар туралы слайдтар көрсітіледі. Нақыл сөздер

Ұстазға қарап шәкірт өседі

Ұстаз мәртебесі- ел мерейің

Ұстаздан шәкірт озар

Ұстаз – ұрпақ мақтанышы

1-жүргізуші: Ұстаз – ұлағатты есім. Шәкірттерін білім нәрімен сусындатып, тәлім-тәрбие беру, жақсы қасиеттерді бойына дарытып, адамгершілік рухта бағыт-бағдар беруде ұстаздың еңбегі зор. Сондықтан да ол әрдайым қасиетті тұлға ретінде ерекшеленеді.

     Білім көшін жылжытып келе жатқан ұстаздар қауымына құрмет арта бермек! Сіздерді кәсіби мерекелеріңізбен шын жүректен құттықтаймыз!

     Ұрпақтың ұлы мұраты жолында талмай еңбек етіп жүрген ұстаздардың төл мерекесіне арналған «Ұстаз – ұлы тұлға» атты кешімізді бастауға рұқсат етіңіздер.

2-жүргізуші Армысыздар,ардақты ұстаздар!.Баршамыздың сауатымызды ашып білім нәрімен сусындатып  өмірге қанат қақтырған – ұлағатты  ұстаздар!.Мерекелеріңіз құтты болсын!

1-жүргізуші: Тәуелсіз ел атанып, төбемізге ту тігіп, тіліміздің мәртебесі артып, әлемге атымызды танытып жатқан кезеңде ұлттың, елдің болашағы – жас ұрпақ тәрбиесіне де мықты көңіл бөлінуі қажет. 


Осы егеменді, тәуелсіз Қазақстанда өркениетке бастар жолдың бастауы – мектеп десек, мектептің басты тұлғасы, жүрегі – мұғалім, ал мұғалімдердің тірегі – мектеп басшысы. Жалпы білім беретін Шежін орта мектеп-балабақшасының директоры Уразалиева Айман Нургалиевна және оқу ісінің орынбасары Дуйсенова Гульнар Аманжоловнаға құттықтау сөз береміз.( Сыйлықтар ұлкен ұстаздарға) Вокал тобы ән шашу  «Ұстазыма»,  «Мұғаліма» әндер орындалады.
2-жүргізуші: Жақсылық атаулыға жаршы жандар, 

                       Жамандық атаулыға қарсы жандар, 

                       Баланы сусындатып өсіруге,

                       Білімнің бұлақ көзін аршығандар. Сіздердің алдарыңызда 11 сынып оқушылары « Учат в школе» әнімен.

 1. Түрлі әріп жазуға

     Терең білім алуға 

     Үйренеміз әлі талай әлі талай

     Кітаптарды оқуға

     Бәрін ойға тоқуға

     Үйренеміз, үйренеміз біз мектепте

2. Буквы разные писать

Тонким перышком в тетрадь

Учать в школе, учать в школе, учать в школе

Книжки добрые любить 

И воспитанными быть

Учать в школе, учать в школе, учать в школе

Мұғалімдерге жалпы открытка беріледі 11 сынып оқушылары.
Осы жерде алдын – ала мектепте « Алтын жүрек» ақция қорытындысы айтылады. 

Ең ақылды ұстаз. Ең сымбатты ұстаз. Ең беделді ұстаз. Ең сабақты жақсы түсіндіретін ұстаз. т.б. номинация бойынша ұстаздар құттықтау дипломдар алады
1-жүргізуші: Ұстаз болу – жүректің батырлығы,


      Ұстаз болу – сезімнің ақындығы,



      Ұстаз болу – мінездің күн шуағы, 



      Азбайтұғын адамның алтындығы. 
2-жүргізуші: Ұстаз...  Қандай қасиетті сөз! Әр адамның жүрегіне ерекше жылулық нұрын себетін аяулы тұлға бейнесімен өзектес ұғым. Адам баласының жүрегіндегі қадір тұтып құрметтейтін екі ұғым болса, соның бірі- ұстаз. «Ұстаз» деген сөз қазақ баласы үшін қашан да қасиетті, қадірлі болған. «Ұстаздан тәрбие алған» немесе «Ұстаз алдын көрген» деген сөздер құлаққа «Ана тәрбиесін алған» деген сөздермен ұштасып жатады.Сөз кезегі Шежін ауылдық округінің әкімі Сариев Абат Мағауұлына беріледі. Осы мереке орай ұстаздар әкім атынан сыйлықтар немесе мадақтамалар мен марапатталады
1-жүргізуші: Ғылым иесі ғалым да, ел қорғаған батыр да, тілінен бал тамған ақын да, тегеуріні темір балқытқан жұмысшы да, егін салған диқан да, мал бағып терін төккен шопан да, көк күмбезінен әрі өткен ғарышкер де бәрі-бәрі ұстаздан білім, тәлім алған, сондықтан ұлағатты ұстаздар сіздерге бүкіл адам баласы құрметпен бас иеді. Алдарыңызда «Гүлдаурен»  бишілер тобы.          

2-жүргізуші: О,Ұстаздар,басымды ием сіздерге,

Күллі әлемнің мұғалімдер күнінде

Жүрегімнің лүпілінен шыққан сөз

Сая тапсын ұлы ұстаздың жүрегінің түбінде,-деп  Сақнаға Дуйсенов Азамат пен Бекболова Бекзада шақырылады
1-жүргізуші: Ұстаз-шәкірт алдында сыйлы адам. Ұстаз жайлы айтылар сыр да, жыр да көп. Ұстаз сенімін ақтау-адамгершіліктің белгісі. Мұғалімнің жүрегі соғып тұруы үшін: жауаптылық, қажырлылық,, білімділік, жүректілік, сүйіспеншілік, сабырлылық керек екен. Сахнаға жас маманды қабылдау рәсіміне ардагер ұстаздар шақырылады: қазақ тілі мен әдебиет пәні мұғалімі Сейітова Әния Гумаровна, бастауыш сынып мұғалімі Кужекешева Шолпан Сабыровна және ант беру үшін жас маман алғашқы әскери дайындық мұғалімі Айтжанов Алмат Хасенович, психолог Давлетова Лунара Рыскалиевна, қазақ тілі мен әдебиет пәні мұғалімі Имангалиева Гүлжайнар шақырылады.

Жас маманның анты: Мен Имангалиева Гульжайнар, Айтжанов Алмат, Давлетова Лунара ЖББ Шежін орта мектеп- балабақшасына кір келтірмеуге, сабаққа кешікпейуге, балаларды жақсы көру, жұмысыма мұқият болу, ұстаздардың беделін түсірмеуге ант беремің, ант беремің
Зейнеткер ұстаздар « Жас маман» атты лента тағып , сыйлықтарын береді.
1-жүргізуші: Сахнада  5Асынып оқушысы Бекболова Мирзада мен 6А сынып оқушысы Танатова Аружанның орындауында ән « Мектебім»
2-жүргізуші:. Мөлдір бұлақ сылдырлаған суымен,

                        Ормандарың шулап жатыр нуымен

                        Ал баланың тәрбиесін беретін

                  Құттықтаймыз,ұстаздар мерекенің шырақтаған күнімен!

1-жүргізуші: Шәкірттер санасына сәуле шашып, шырақ отын маздатқан ұстаздар қауымына ақ лебіз, жылы тілегін білдіру үшін ортамызға мектебіміздің түлектері және басшысы «Қызыл-Жар» шекера заставасының қызметкерлері: Бушанов Нурлан Социалұлы
Дускалиев Нурлан Қанатұлы шақырылады.

2-жүргізуші: Ұстаз,ұстаз,қасиетті есімің,
                        Құттықтайды барша халық осы күн

                        Өзің берген біліміңе қандырып

                        Талай ұлан шәкірттерді өсірдің!

   Сіздердің алдарыңызда 2013 жылғы мектеп түлектері : Аманжолова Раушан,Ахметова Жадыра,Жалмуханбетова Алия
 Стихи
От А до Я , к любым открытиям

Путь начинается с тебя.

Да будет славен труд учителя.

Да будет славен День учителя!

В день осенний , когда у порога

Задышали уже холода,

Школа празднует день педагога-

Праздник мудрости, знаний , труда.

За ласку , доброту , заботу

Хотим мы всех благодарить.

Собрать бы все цветы на свете

И вам сегодня подарить!
1-жүргізуші: Кез-келген адам ұстаз бола алмайды. Себебі ұстаздық-өнер, тағылымы терең өнер. Ал өнерлі болу кез-келген адамға қона бермейді. Олай болса, шын ұстаз болу үшін табиғи дарын, ізгілікті ізденіс пен ерен еңбекке ұштастырылуы шарт. «Шәкіртсіз ұстаз -  тұл» деген сөз тегін айтылмаса керек.
2-жүргізуші: Ұстаз болу- жүректің батырлығы,

                       Ұстаз болу- сезімнің ақындығы.

                       Ұстаз блоу- мінездің күншуағы,

                       Азбайтұғын адамның алтындығы- деп ақын Ғ.Қайырбеков жырлағандай, сөзі маржан,үні ән ұстаздардың бар болғанын мақтаныш етеміз.Әрине, ұстаз жүгі-ауыр жүк.Ұстаздардың әсерлі үнмен асықпай мәнерлеп сөйлеген сөзінен әрбір оқушыға деген қамқорлықтың,аналық,әкелік сезімнің,дана ойдың ыстық лебі есіп тұрғандай.Иә,адамның жан дүниесін түсініп,ренжітпей қателігін сездіре білу-бұл нағыз шеберлік емес пе? Алдарыңызда 8 а сынып оқушысы Жумашева Данара «Білезік» биімен

1-жүргізуші: Асыға сәлем жолдап жүректен біз

                        Бірге өсіп ен жайлаған ұл менен қыз,

                       Тәтті күй, асқақ ән мен әсем биді,

                       Сіздерге тарту етіп ұсынамыз,-дей
 келе алдарыңызда мектебіміздің 7А сынып оқушысы Душаканова Нүргул  ұстаздарға арнаған өлең жолдары.
Ұстаз – ұлағатты зиялылар,

Сендерде ғалымдардың қиялы бар,
Ағайын , тойларыңа тарту етем,

Ақыннан әриялы сый алыңдар!

Ұстаздар – тыншымайтын еңбеккерлер,

Жемісті жерге екпеген, елге еккендер.

Адамзат ұрпақтарын тәрбиелеп,

Зердесін болашақтың  зерлеткендер.

Жайдары жүздеріңе барқыт көрік

Жаныңның бар асылын сарқып беріп

Жас буын – өнегелі шәкірттерді

Жүрсіндер өз балаңнан артық көріп.

Анадай , құс ұйқымен көз ілдірер

Арманын аласартпас, сезімділер.

Бағбандай, мәуелі бақ  мәпелеген,

Бала үшін бар азапқа төзімділер.

Жақсылық атаулыға жаршы жандар,

Жамандық атаулығы қарсы жандар,

Баланы сусындатып өсіруге ,

Білімнің бұлақ көзін аршығандар.

Ұстаз – ұлағатты зиялылар,

Сендерде ғалымдардың қиялы бар,

Ағайын , тойларыңа тарту етем,

Ақыннан әриялы сый алыңдар!

2-жүргізуші: Ұстаз- ұлағатты есім.Шәкірттерін білім нәрімен сусындатып,тәлім-тәрбие беру, жақсы қасиеттерді бойына дарытып, адамгершілік рхта бағыт-бағдар беруде ұстаздардың еңбегі зор.Сондықтан да әрдайым қасиетті тұлға! Алдарыңызда «Бала махаббаты» әнімен 11 сынып оқушылары Қайырлы Жубаныш пен Исмуханова Айгерім.
 1-жүргізуші: Ұстаз туралы қанша мақтау сөз айтсақ та тауыса алмаспыз. Ендеше, қымбатты ұстаздар, шәкірттеріңіз 11 сынып оқушыларының орындауында бүкіл ұстаздар қауымының Гимніне айналған «Ұстазым» әнін қабыл алыңыз. (2шумағында қатысушылар сахнаға шығып қосылады)
2-жүргізуші: «Ұстаз» деген ардақты, киелі, үлкен құрметпен айтылатын сөз, ол әр адамның жастайынан сауатын ашатын, өнеге үйретіп, тәрбие беретін «Білім» атты кемеге отырғызып, болашаққа жол көрсететін, анаңдай әлпештеп, маңдайынан сипайтын адам. Денсаулықтарыңыз мықты болсын, шаңырақтарыңыз шаттыққа толсын, біздей шәкірттеріңіз көп болсын дей отырып бүгінгі салтанатты жиынымызды жабық деп жариялаймыз. Келгендеріңізге рахмет.
ЖББ Шежін орта мектеп- балабақшасы

Ұстаз- ұлы тұлға

